
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
"Коми Республикаын олысьяслы социальнӧй отсӧг йылысь"
Коми Республикаса Оланпас збыльмӧдан мераяс йылысь"
Коми Республикаса Веськӧдлан котырлӧн 2004 во ӧшым тӧлысь
31 лунся 280 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны "Коми Республикаын олысьяслы социальнӧй отсӧг йылысь" Коми Республикаса Оланпас збыльмӧдан мераяс йылысь" Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя публикуйтан лунсянь дас лун кольӧм бӧрын, тайӧ шуӧм дорӧ содтӧдлӧн 3 пункт да 11 пунктса 1 да 4 пунктувъяс кындзи.
Тайӧ шуӧм дорӧ содтӧдлӧн 3 пункт вынсялӧ 2018 вося рака тӧлысь 1 лунсянь.
Тайӧ шуӧм дорӧ содтӧдлӧн 11 пунктса 1 да 4 пунктувъяс вынсялӧны сійӧс официальнӧя публикуйтан лунсянь дас лун кольӧм бӧрын да паськалӧны 2018 вося тӧвшӧр тӧлысь 1 лунсянь артмӧм инӧда йитӧдъяс вылӧ.
3. Урчитны, мый гражданалысь шыӧдчӧмъяс, кодъяс сетісны, пассажирскӧй транспортын ветлӧмысь быдтӧлысся сьӧм мынтӧм, пособие индӧм вылӧ документъяс Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧм дорӧ 2 №-а содтӧд серти, гражданалы, кодъяс асьныс ньӧбисны аймуын вӧчӧм реабилитация средствояс, збыльвывса рӧскодысь компенсация индӧм да мынтӧм вылӧ документъяс Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧм дорӧ 11 №-а содтӧд серти, уджавны вермысь уджтӧм ӧтка бать-мамлы (тӧралысьяслы), кодъяс видзӧны 18 арӧсӧдз вермытӧм челядьӧс, быдтӧлысся компенсация мынтӧмсӧ индӧм да мынтӧм вылӧ документъяс Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧм дорӧ 15 №-а содтӧд серти, кутшӧмъясӧс сетӧма тайӧ шуӧм вынсявтӧдз, видлалӧны тайӧ шуӧмӧн пыртӧм вежсьӧмъяс артавтӧг.
Коми Республикаса Веськӧдлан котырӧн
Юрнуӧдысьӧс Медводдза вежысь 




 Л. Максимова
Сыктывкар 
2018 вося урасьӧм тӧлысь 15 лун 
94 №
Коми Республикаса Веськӧдлан котырлӧн
2018 во урасьӧм тӧлысь 15 лунся 94 №-а шуӧм дорӧ
СОДТӦД
"Коми Республикаын олысьяслы социальнӧй отсӧг йылысь" Коми Республикаса Оланпас збыльмӧдан мераяс йылысь" Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ пыртӧм 
ВЕЖСЬӦМЪЯС
"Коми Республикаын олысьяслы социальнӧй отсӧг йылысь" Коми Республикаса Оланпас збыльмӧдан мераяс йылысь" Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмын (водзӧ – шуӧм):
1. Республиканскӧй быдтӧлысся сьӧм мынтӧм, пассажирскӧй транспортын ветлӧмысь мынтысьӧм вылӧ быдвося сьӧм мынтӧм да пособие мынтан пӧрадокын да условиеясын, мый вынсьӧдӧма шуӧмӧн (2 №-а содтӧд), (водзӧ – Пӧрадок да условиеяс):
1) 3 пунктын:
а) 4 пунктув киритны;
б) 6 пунктулӧ "Коми Республикаса Оланпаслӧн 17 статьяын индӧм йӧз" кывъяс бӧрын содтыны "быд во" кывъяс;
в) 7 пунктув "Россия Федерацияса пенсия фонд" кывъяс бӧрын содтыны "шыӧдчӧмсӧ сетан лунӧдз 10 уджалан лунысь оз водзджык" кывъяс;
2) 5 пунктлӧн коймӧд да нёльӧд абзацъясын "3 пунктса 1 - 2, 4 - 6 пунктувъясын индӧм" кывъяс вежны "3 пунктлӧн 1, 2, 6 пунктувъясын индӧм" кывъясӧн;
3) 9 пунктын:
а) 2 пунктулын "помшуӧм вынсялӧм." кывъяс вежны "помшуӧм вынсялӧм;" кывъясӧн;
б) содтыны татшӧм сюрӧса 3 пунктув:
"3) уна челядя семьяысь кагаӧс, велӧдан организацияын велӧдчысь кагаӧс, татшӧм сикаса учреждениеясӧ (организацияясӧ) сетӧм:
а) социальнӧя могмӧдан стационарнӧй канму учреждениясӧ (психоневрологическӧй интернат, вежӧрын кольччысь челядьлы керка-интернат, вын-эбӧсын тырмытӧмторъяса челядьлы керка-интернат, дзескӧдӧм позянлунъяса челядьлы реабилитация шӧрин);
б) тыр арлыдтӧмъяслы, кодъясӧс колӧ социальнӧя реабилитируйтны, торъя учреждениеясӧ (тыр арлыдтöмъясöс социальнӧя реабилитируйтан шӧринъяс, челядьлы социальнӧй приют, бать-мам дӧзьӧртӧг кольӧм челядьлы отсӧг сетан шӧрин);
в) дзоньвидзалунын дзескӧдӧм позянлунъяса велӧдчысьяслы торъя (коррекционнӧй) канму велӧдан организацияясӧ (сэк, кор кага олӧ организацияын да тырвыйӧ канмусянь могмӧдӧм вылын).";
4) 11 пунктса коймӧд абзацын "ӧнія календарнӧй волӧн медводдза тӧлысь чӧжӧн" кывъяс киритны;
5) 15 пунктса мӧд абзацын "Коми Республикаса сьӧм овмӧс министерствоын "недыр кад вӧдитчан сьӧм" удж сикас серти" кывъяс вежны "Коми Республикаын Федеральнӧй казначействолӧн Веськӧдланінын" кывъясӧн;
6) 16 пунктӧ содтыны татшӧм вежӧртаса выль мӧд абзац:
"Сэк, кор Коми Республикаса Оланпаслӧн 17 статьяын индӧм йӧзлы республиканскӧй быдтӧлысся сьӧм мынтӧмлысь мынтӧмсӧ дугӧдӧма, сы вӧсна мый аддзӧма, мый гражданин пасйыссьӧма асшӧр уджалысьӧн либӧ пырӧма удж вылӧ, збыльмӧдӧ гражданскӧй-инӧда сёрнитчӧмъяс серти уджъяс, кутшӧмъяслӧн сюрӧсӧн лоӧ сьӧм мынтӧм подув вылын удж вӧчӧм да (либӧ) услугаяс сетӧм, предприниматель удж нуӧдӧм, республикаса быдтӧлысся сьӧм мынтӧмлӧн ыдждаыс, мыйта вештӧма гражданинлы унджык, гражданин бергӧдӧ тыр календарнӧй тӧлысьясысь, кутшӧмъясӧ сійӧ вӧлі пасйыссьӧма асшӧр уджалысьӧн либӧ збыльмӧдіс уджъяс, та лыдын и гражданскӧй-инӧда сёрнитчӧмъяс серти, кутшӧмъяслӧн сюрӧсӧн лоӧ сьӧм мынтӧм подув вылын удж вӧчӧм да (либӧ) услугаяс сетӧм.";
7) Пӧрадок да условиеяс дорӧ 2 содтӧдӧ содтыны татшӧм сюрӧса 4 пункт:
"4. Социальнӧй услугаяс босьтӧм вылӧ инӧд (индыны социальнӧй услугаяс кольӧм либӧ наысь ӧткажитчӧм йылысь тӧдмӧгъяс, шыӧдчӧмлысь реквизитъяс): _________________________________________________________________.".
2. Уджалан да йӧзлы колана мукӧд уджлӧн кадколастъясын, мый пырӧ уджалан стажӧ, кутшӧмъяс сетӧны "Коми Республикаын олысьяслы социальнӧй отсӧг сетӧм йылысь" Коми Республикаса Оланпаслӧн 12 статьяын индӧм йӧзлы социальнӧй отсӧг сетан мераяс вылӧ инӧд, индӧм уджалан стаж арталан да эскӧдан пӧрадокын, мый вынсьӧдӧма шуӧмӧн (3 №-а содтӧд):
7 пунктын:
а) мӧд абзацын "либӧ Россия Федерацияса пенсия фонд мутас органлӧн
документӧн быть мынтысьӧмъяс мынтӧм йылысь" кывъяс вежны "документӧн быть мынтысьӧмъяс мынтӧм йылысь либӧ вӧчӧм уджъяслӧн (сетӧм услугаяслӧн) сдайтан-примитан актӧн" кывъясӧн;
б) коймӧд абзац гижны тадзи:
"Та дырйи уджалан кадлӧн кузьтаыс, кутшӧмӧс пыртӧны уджалан стажӧ, урчитсьӧ гражданскӧй-инӧда сёрнитчӧмлӧн вына кадколаст серти. Сэк, кор сёрнитчӧмлӧн вына кадколастыс абу урчитӧма, индӧм кадколастлысь кузьтасӧ арталӧны быть мынтӧмъяслӧн кадколаст серти либӧ вӧчӧм уджъяслӧн (сетӧм услугаяслӧн) сдайтан-примитан акт кырымалан кадпас серти.";
в) нёльӧд абзацын "Россия Федерацияса пенсия фонд мутас органлӧн либӧ" кывъяс киритны.
3. Пинь протез вӧчан да дзоньталан юкӧнын социальнӧй услуга сетӧмсӧ сьӧмӧн могмӧдан правилӧяс, социальнӧй услуга сетан форма, пӧрадок да условиеяс, кутшӧмъясӧс вынсьӧдӧма шуӧмӧн (8.1 №-а содтӧд), гижны тайӧ вежсьӧмъяс дорӧ 1 содтӧд серти.
4. "Коми Республикаын олысьяслы социальнӧй отсӧг сетӧм йылысь" Коми Республикаса Оланпас серти социальнӧй отсӧг сетан мераяс вылӧ инӧд йылысь эскӧданпас да уна челядя семьялысь эскӧданпас, кутшӧм сетӧ "Коми Республикаын олысьяслы социальнӧй отсӧг йылысь" Коми Республикаса Оланпас серти социальнӧй отсӧг мераяс вылӧ инӧд, гижан, сетан да учётӧ босьтан пӧрадок йылысь инструкцияын, мый вынсьӧдӧма шуӧмӧн (9 №-а содтӧд):
6 пунктын:
1) 1 пунктса "в" пунктувлӧн медводдза абзац, 4 пунктувса "в" пунктувлӧн медводдза абзац гижны тадзи:
"в) уна вося уджысь пенсия либӧ нэмчӧжся быдтӧлысся сьӧм босьтӧмсӧ эскӧдысь документ.";
2) 2 пунктувса "в" пунктулын "семья тэчас пырысьяс йылысь справка семьяӧ пырысьяслысь рӧдвуж тшупӧд пасйӧмӧн, кутшӧмӧс сетӧма" кывъяс лӧсялана вежлӧгын вежны "документ, кутшӧм кутӧ граждана йылысь тӧдмӧгъяс, кодъясӧс пасйӧма шыӧдчысьлӧн оланін серти, кутшӧмӧс сетӧма" кывъясӧн лӧсялана вежлӧгын;
3) 6 пунктулын:
а) "д" пунктулын "семья тэчас йылысь справка семьяӧ пырысьяслысь рӧдвуж тшупӧд пасйӧмӧн, кутшӧмӧс сетӧма" кывъяс лӧсялана вежлӧгын вежны "документ, кутшӧм кутӧ граждана йылысь тӧдмӧгъяс, кодъясӧс пасйӧма шыӧдчысьлӧн оланін серти, кутшӧмӧс сетӧма" кывъясӧн лӧсялана вежлӧгын;
б) "е" пунктулын" да сійӧс тыр арлыдтӧм кагакӧд (челядькӧд), кодӧс лыддьӧны семьяӧ пырысьӧн, пасйӧма торъя инпасъяс серти" кывъяс киритны.
5. Коми Республикаын бурдӧдан да обследуйтан услугаяслӧн абутӧмлун дырйи ӧткымын категория гражданалы медицинскӧй петкӧдласъяс дырйи бурдӧдчанінӧдз, обследуйтанінӧдз да бӧр туйсӧ (санаторно-курортнӧя бурдӧдчанінӧ ветлӧмысь кындзи) автомашина, ювыв да кӧрт туй транспортӧн ветлыны позянлун сетан пӧрадокын, мый вынсьӧдӧма шуӧмӧн (10 №-а содтӧд):
3 пунктса 2 пунктув гижны тадзи:
"2) документ, кутшӧм эскӧдӧ Коми Республикаса йӧзлысь дзоньвидзалун видзан министерствосянь бурдӧдӧм (обследуйтӧм) вылӧ направление федеральнӧй олӧмӧ пӧртысь власьт органъяслӧн, канму наука академияяслӧн ведомствоувса медицина организацияясӧ, кутшӧмъяс оз пырны Коми Республика мутасӧ (специализируйтӧм, та лыдын вылыс технологияа, медицина отсӧг босьтӧм вылӧ пациентъясӧс бӧрйӧм серти Коми Республикаын йӧзлысь дзоньвидзалун видзан министерствоса комиссиялӧн помшуӧм);".
6. Йӧзӧс, кодъяс оз лоны вермытӧмъясӧн да кодъяслы колӧны реабилитируйтан средствояс, реабилитируйтан средствоясӧн могмӧдӧмсӧ сьӧмӧн могмӧдан правилӧясын, средствоясӧн могмӧдан формаын, пӧрадокын, ыдждаын да условиеясын, а сідзжӧ реабилитируйтан средствояс лыддьӧгын, мый вынсьӧдӧма шуӧмӧн (11 №-а содтӧд), (водзӧ – Правилӧяс):
1) 1 пунктӧ содтыны татшӧм сюрӧса абзац:
"Реабилитация средствоясӧн лыддьыссьӧны медицина вӧчӧмторъяс, кутшӧмъясӧс пасйӧма Россия Федерацияса Веськӧдлан котырӧн урчитӧм пӧрадокын сыӧн уполномочитӧм федеральнӧй олӧмӧ пӧртысь власьт органӧн, либӧ пациентъяслӧн торъя заказ серти лӧсьӧдӧм медицина вӧчӧмторъяс, кутшӧмъяс дорӧ сетӧны медицина уджалысьяслӧн индӧм серти торъя корӧмъяс да кутшӧмъясӧс урчитӧма сӧмын торъя пациентӧн асшӧра вӧдитчӧм вылӧ.";
2) 4 пунктса 5 пунктулӧ содтыны ", кутшӧмӧс сетӧма организацияӧн, кодлӧн экономика удж нуӧдан сикасӧн лоӧ медицина могъяс вылӧ вӧдитчан вӧчасъясӧн, ортопедия вӧчасъясӧн торъя магазинъясын торйӧн вузасьӧм" кывъяс;
3) Правилӧяс дорӧ 1 содтӧдын:
пасйӧдлӧн мӧд абзацын "кадпассянь" кыв вежны "лунсянь" кывйӧн, "(10 №-а содтӧд)" кывъяс вежны "(11 №-а содтӧд)" кывъясӧн.
7. Вермытӧмъяслы, а сідзжӧ вермытӧм челядьлы, кодъяслӧн висьӧ вӧркыс, кодъяслы медицина петкӧдласъяс серти колӧ нуӧдны программнӧй гемодиализ да перитонеальнӧй диализ процедураяс, Коми Республика пытшкын заместительнӧй почечнӧй терапия нуӧдан местаӧ да бӧр карбердын да каркостса автомашина транспортӧн, пассажиръясӧс новлӧдлан ювыв да кӧрт туй транспортӧн ветлыны позянлун сетан пӧрадокын да условиеясын, мый вынсьӧдӧма шуӧмӧн (14 №-а содтӧд):
11 пунктын "тӧлысь чӧжӧн" кывъяс вежны "40 уджалан лун чӧжӧн" кывъясӧн.
8. Уджавны вермысь уджтӧм ӧтка бать-мамлы (тӧралысьяслы), кодъяс видзӧны 18 арӧсӧдз вермытӧм челядьӧс, быдтӧлысся компенсация индан да мынтан пӧрадокын да условиеясын, мый вынсьӧдӧма шуӧмӧн (15 №-а содтӧд):
1) 4 пунктса 51 пунктулын "тӧдмӧгъяс" кыв вежны "тӧдмӧгъяс кутысь документ" кывъясӧн, "кутшӧмъясӧс сетӧны Россия Федерацияса пенсия фонд органъяс" кывъяс бӧрын содтыны", шыӧдчӧмсӧ сетан лунӧдз 10 уджалан лунысь оз водзджык" кывъяс;
2) 5 пунктын:
а) 2 да 3 пунктувъясын "тӧдмӧгъяс" кыв вежны "тӧдмӧгъяс кутысь документ" кывъясӧн;
б) 5 пунктулын "5) тӧдмӧгъяс" кывъяс вежны "5) тӧдмӧгъяс кутысь документ" кывъясӧн;
3) 15 пунктса мӧд абзац киритны;
4) 161 пунктса 2 пунктув гижны тадзи:
"2) тайӧ Пӧрадок да условиеяслӧн 4 пунктын индӧм шыӧдчӧм да документъяс шӧринӧ сетан лунсянь либӧ документ сетан воддза лунсянь, кутшӧмӧс индӧма тайӧ Пӧрадоклӧн да условиеяслӧн 4 пунктса 51 пунктулын, ӧти во кольӧм бӧрын тайӧ Пӧрадоклӧн да условиеяслӧн 4 пунктса 51 пунктулын документсӧ абу сетӧма;";
5) 171 пунктса коймӧд абзацын "4 пунктса 2 пунктулын" кывъяс вежны "4 пунктса 51 пунктулын" кывъясӧн.
9. Коми Республикаса сьӧкыда воӧдчан местаясын олысь нӧбасьысь аньяслы Коми Республикаса олӧмӧ пӧртысь власьт органъяслӧн ведомствоувса медицина организацияясӧ, кӧні сетӧны медицина отсӧг нӧбасян да кага чужтан кадколастӧ, консультация сетан, кага чужтан местаӧ да бӧр ветлӧм вылӧ рӧскод бергӧдан пӧрадокын, ыдждаын да условиеясын, мый вынсьӧдӧма шуӧмӧн (16 №-а содтӧд), (водзӧ – Пӧрадок, ыджда да условиеяс):
1) 3 пунктса медводдза абзац "3 содтӧдын форма серти" кывъяс бӧрын содтыны "(водзӧ – шыӧдчӧм)" кывъяс;
2) 4 пунктса 1 да 2 пунктувъясын "тӧдмӧгъяс" кыв вежны "тӧдмӧгъяс кутысь документ" кывъясӧн;
3) 5 пунктын "(сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документсӧ сетӧма" кывъяс вежны "(сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документъяссӧ сетӧма" кывъясӧн;
4) содтыны татшӧм сюрӧса 51 пункт:
"51. Гражданинлысь шыӧдчӧмсӧ пасйӧны Коми Республикаса сьӧкыда воӧдчан местаясын олысь нӧбасьысь аньяслы Коми Республикаса олӧмӧ пӧртысь власьт органъяслӧн ведомствоувса медицина организацияясӧ, кӧні сетӧны медицина отсӧг ньӧбасян да кага чужтан кадколастӧ, консультация сетан, кага чужтан местаӧ да бӧр ветлӧм вылӧ рӧскод бергӧдӧм вылӧ шыӧдчӧмъяслысь учёт нуӧдан журналӧ, кутшӧмӧс нуӧдӧны тайӧ Пӧрадок, ыджда да условиеяс дорӧ 5 содтӧдын форма серти (водзӧ – журнал), сылӧн воан ӧчеред пӧрадокын шыӧдчӧмсӧ да документъяссӧ сетан кадпас да кад индӧмӧн.";
5) 7 пунктын:
а) мӧд да нёльӧд абзацъясын "сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документсӧ сетӧма" кывъяс вежны "(сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документъяссӧ сетӧма" кывъясӧн;
б) коймӧд абзацын "(сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документсӧ абу сетӧма" кывъяс вежны "(сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документъяссӧ абу сетӧма" кывъясӧн;
6) 9 пунктса витӧд абзацын "(сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документсӧ сетӧма" кывъяс вежны "(сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документъяссӧ сетӧма" кывъясӧн;
7) 11 пунктын:
а) 4 пунктулын "1, 2 да 5 пунктъясын (тайӧ Пӧрадок, ыджда да условиеяс дорӧ 1 содтӧд)" кывъяс вежны "тайӧ Пӧрадок, ыджда да условиеяс дорӧ 1 содтӧдлӧн 1, 2 да 5 пунктъясын" кывъясӧн;
б) квайтӧд абзацын "Коми Республикаса промышленносьт, вӧр-ва озырлун, энергетика да транспорт министерство" кывъяс вежны "Коми Республикаса инвестиция, промышленносьт да транспорт министерство" кывъясӧн;
8) 12 пункт гижны тадзи:
"12. Шӧрин вуджӧдӧ гражданинлы рӧскод бергӧдан мындасӧ:
1) рӧскодсӧ бергӧдӧм йылысь помшуӧм примитан лунсянь 40 уджалан лун чӧжӧн, тайӧ пунктлӧн нёльӧд абзацын да тайӧ Пӧрадоклӧн, ыдждалӧн да условиеяслӧн 13 пунктса мӧд абзацын индӧм случайяс кындзи;
2) отчётнӧй во бӧрын мунысь волӧн косму тӧлысь 1 лунӧдз (тайӧ Пӧрадоклӧн, ыдждалӧн да условиеяслӧн 13 пунктса мӧд абзацын индӧм случайын).
Сэк, кор тайӧ Пӧрадоклӧн, ыдждалӧн да условиеяслӧн 3 да 4 пунктъясын индӧм документъяссӧ (сэк, кор тайӧ Пӧрадоклӧн, ыдждалӧн да условиеяслӧн 4 пунктын индӧм документъяссӧ сетӧма шыӧдчысьлӧн кӧсйӧм серти) сетӧма 2018 вося ӧшым тӧлысьын, рӧскод вештан мындасӧ гражданинлы мынтӧны шӧринса касса пыр 2018 вося ӧшым тӧлысь 31 лунысь оз сёрджык.";
9) 13 пунктӧ содтыны татшӧм сюрӧса мӧд да коймӧд абзацъяс:
"Сэк, кор вештӧм вылӧ гражданаӧн сетӧм рӧскод йӧрышыс вевтыртӧ сьӧмкуд ассигнование йӧрышсӧ, кутшӧмӧс урчитӧма ӧнія финансӧвӧй во вылӧ, рӧскод вештан мындасӧ мынтӧны локтан воын локтан финансӧвӧй волӧн Коми Республикаса республиканскӧй сьӧмкуд сьӧм тшӧт весьтӧ ӧтувъя ӧчеред пӧрадокын. 
Рӧскод вештан мында вылӧ гражданинлысь ӧчередсӧ урчитӧны журнал серти.";
10) Пӧрадокӧ, ыдждаӧ да условиеясӧ содтыны 5 содтӧд тайӧ вежсьӧмъяс дорӧ 2 содтӧд серти.
10. "Коми Республикаын олысьяслы социальнӧй отсӧг йылысь" Коми Республикаса Оланпаслӧн 101 статьяын индӧм йӧзлы 1941 – 1945 воясся Айму вӧсна Ыджыд тышын Вермӧм лун пасйӧмкӧд йитӧдын республиканскӧй сьӧм мынтӧм индан да мынтан пӧрадокын да условиеясын (17 №-а содтӧд):
1) 4 пунктын "(овланін серти)" кывъяс киритны;
2) 51 пунктын:
а) 1 пунктулын: "1) тӧдмӧгъяс" кывъяс вежны "1) документ, кутшӧм кутӧ тӧдмӧгъяс" кывъясӧн;
"либӧ овланін серти пасйӧм йылысь тӧдмӧгъяс" кывъяс киритны;
б) 2 пунктулӧ "гражданинлӧн вежсьӧ оланіныс" кывъяс бӧрын содтыны "Коми Республика мутасын" кывъяс;
3) 10 пунктын "йирым тӧлысь 1 лунӧдз" кывъяс вежны "ӧшым тӧлысь 1 лунӧдз" кывъясӧн.
4) 12 пунктса мӧд абзацын "Коми Республикаса сьӧм овмӧс министерствоын "недыр кад вӧдитчан сьӧм" уджсикас серти" кывъяс вежны "Коми Республикаын Федеральнӧй казначействолӧн Веськӧдланінын" кывъясӧн.
11. Онкологияӧн висьысь йӧзлы, кодъяс олӧны Коми Республикаса сьӧкыда воӧдчан местаясын, Коми Республикаса медицина организацияясӧ, кӧні сетӧны торъя онкологическӧй отсӧг, онкология висьӧмъяс видлаланінӧдз да бурдӧданінӧдз ветлӧм вылӧ да бӧр туйысь рӧскод бергӧдан пӧрадокын, ыдждаын да условиеясын (18 №-а содтӧд), (водзӧ - Пӧрадок, ыджда да условиеяс):
1) 4 пунктса дасӧд абзацысь "либӧ сынӧд транспортӧн," кывъяс киритны;
2) 5 пунктса 1, 2, 3 пунктувъясын "тӧдмӧгъяс" кыв вежны "тӧдмӧгъяс кутысь документ" кывъясӧн;
3) содтыны татшӧм вежӧртаса 61 пункт:
"61. Гражданинлысь шыӧдчӧмсӧ пасйӧны онкологияӧн висьысь йӧзлы, кодъяс олӧны Коми Республикаса сьӧкыда воӧдчан местаясын олысь Коми Республикаса медицина организацияясӧ, кӧні сетӧны торъя онкологическӧй отсӧг, онкология висьӧмъяс видлаланінӧдз да бурдӧданінӧдз ветлӧм вылӧ да бӧр туйысь рӧскод бергӧдӧм вылӧ шыӧдчӧмъяс учётӧ босьтан журналын, кутшӧмӧс нуӧдӧны тайӧ Пӧрадок, ыджда да условиеяс дорӧ 3 содтӧдын индӧм форма серти (водзӧ - журнал), сылӧн воан ӧчеред пӧрадокын шыӧдчӧмсӧ да документъяссӧ сетан кадпас да кад индӧмӧн.";
4) 12 пунктын:
а) 3 пунктулын "III категория каютаын." кывъяс вежны "III категория каютаын;" кывъясӧн;
б) содтыны татшӧм сюрӧса 4 пунктув:
"4) лёк природно-климатическӧй условиеяс дырйи экономическӧй класса салонъясын сынӧд транспортӧн (кор мунны позянлуныс эм сӧмын сынӧд транспортӧн) Коми Республикаса сьӧкыда воӧдчан местаясын олысь гражданалы, кодъясӧс индӧма тайӧ Пӧрадок, ыджда да условиеяс дорӧ 1 содтӧдлӧн 1, 2 да 5 пунктъясын.";
в) витӧд абзац гижны тадзи:
"Тайӧ пунктлӧн 4 пунктулын индӧм кадколастлӧн локтӧм, помасьӧм йылысь тӧдмӧгъяссӧ сетӧ шӧринъяслӧн (Коми Республикаса удж, уджӧн могмӧдан да социальнӧя доръян министерстволӧн) корӧм серти Коми Республикаса инвестиция, промышленносьт да транспорт министерство да (либӧ) лӧсялана меставывса асвеськӧдлан органъяс.";
5) 13 пункт гижны тадзи:
"13. Шӧрин вуджӧдӧ гражданинлы рӧскод вештан мындасӧ:
1) рӧскод бергӧдӧм йылысь помшуӧм примитан лунсянь 40 уджалан лун чӧжӧн, тайӧ пунктса нёльӧд абзацын да тайӧ Пӧрадок, ыджда да условиеяс дорӧ 14 пунктса мӧд абзацын индӧм случайяс кындзи;
2) отчётнӧй во бӧрын мунысь волӧн косму тӧлысь 1 лунӧдз (тайӧ Пӧрадоклӧн, ыдждалӧн да условиеяслӧн 14 пунктса мӧд абзацын индӧм случайын).
Сэк, кор тайӧ Пӧрадоклӧн, ыдждалӧн да условиеяслӧн 4 да 5 пунктъясын индӧм документъяссӧ (сэк, кор тайӧ Пӧрадоклӧн, ыдждалӧн да условиеяслӧн 5 пунктын индӧм документъяссӧ сетӧма шыӧдчысьлӧн кӧсйӧм серти) сетӧма 2018 вося ӧшым тӧлысьын, рӧскод вештан мындасӧ гражданинлы мынтӧны шӧринса касса пыр 2018 вося ӧшым тӧлысь 31 лунысь оз сёрджык.";
6) 14 пунктӧ содтыны татшӧм сюрӧса абзацъяс:
"Сэк, кор рӧскод йӧрышыс, кутшӧмӧс граждана корӧны вештыны, вевтыртӧ сьӧмкуд ассигнованиеяс йӧрышсӧ, кутшӧмӧс урчитӧма ӧнія финансӧвӧй во вылӧ, рӧскод вештан мындасӧ мынтӧны локтан воын локтан финансӧвӧй волӧн Коми Республикаса республиканскӧй сьӧмкуд сьӧм тшӧт весьтӧ ӧтувъя ӧчеред пӧрадокын. 
Рӧскод вештан мындасӧ вылӧ гражданинлысь ӧчередсӧ урчитӧны журнал серти.";
7) Тайӧ Пӧрадок, ыджда да условиеяс дорӧ содтыны 3 содтӧд тайӧ вежсьӧмъяс дорӧ 3 содтӧд серти.

